
УДИРТГАЛ

Судалгааны ажлын үндэслэл:

Уушгины архаг бөглөрөлтөт өвчнүүдийн (УАБӨ) нэг гуурсан

хоолойн архаг үрэвсэл (ГХАҮ) нь хөгжиж буй орнуудын эрүүл мэндийн

тулгамдсан асуудлын нэг юм (1,2)|.

АНУ-ын Уушги Судлалын хүрээлэнгийн 2001 оны тайланд тус

улсын 25-аас дээш насны хүн амын дунд УАБӨ-ний 12.1 сая тохиолдол,

түүний 10.1 сая нь ГХАҮ-ийн тохиолдол байсныг мэдээлжээ. 2000 онд

дээрх насны хүн амын 119 мянга нь УАБӨ-өөр нас барсан нь, нас

баралтад хүргэж буй 4 дэх шалтгаан болсон ба энэ байдлаар цааш

үргэлжилбэл 2020 онд нас баралтын 3 дах гол шалтгаан болно хэмээн

тооцоолсон байна (|3,4|,

ГХАҮ үүсэхэд удамшил, хувь хүний урвалж чанар, бие бялдарын

өсөлт хөгжил, тамхидалт, агаарын бохирдолт, үйлдвэржилт, уул уурхай,

нийгмийн зэрэг олон хүчин зүйлс нөлөөлдөг (5,6,71.

ГХАҮ-ийн эмгэгжам нь архаг үрэвслийн үйл явцтай холбоотой ба

үүнд цитокинууд голлох үүргийг гүйцэтгэдэг. ГХАҮ-ийн сэдрэлийн үед ЇЇ-

1В, 11- 2, ба ЇМЕ-ү зэрэг цитокинууд ихсэж уг өвчний эмгэгжамд ихээхэн

нөлөөлдөг болохыг судлаачид тэмдэглэжээ (8,9,10,111,

Эрүүл Мэндийн Хөгжлийн Үндэсний Төвийн 2004 оны мэдээгээр

амьсгалын тогтолцооны өвчин тохиолдлын тоогоор тэргүүлэх байрыг

эзлэн (10.000 хүн амд 959.48), эмнэлэгт хэвтэн эмчлүүлэгсдийн дунд 2

дах (10.000 хүн амд 338.1), нас баралтын 5 дах гол шалтгаан (10.000 хүн

амд 3.3) тус тус болж байна (121.

Эрс тэс уур амьсгал, агаарын бохирдол, ажлын байр, гэр орны

эрүүл ахуйн шаардлага хангаагүй нөхцөл, хүн амын эрүүл мэндийн

боловсрол дутмаг, тамхидалт их (нийт эрэгтэйчүүдийн 67,800,

эмэгтэйчүүдийн 2496, ЭМЯ-2001он) зэрэг хүчин зүйлс нь ГХАҮ үүсэхэд

нөлөөлж байна.

Сүүлийн жилүүдэд хүүхдийн гуурсан хоолойн бөглөршилт

үрэвслийн үеийн ийлдсийн цитокины талаар судалсан ажил (Н.Энхбаяр

нар 2005) байгаа хэдий ч насанд хүрэгсдийн дунд энэ төрлийн судалгаа

хомсхон байна.

Дээрхээс үндэслэн ГХАҮ-д нөлөөлөх хүчин зүйлс, уг өвчний үе дэх

гадаад амьсгалын үйл ажиллагааны (ГАҮА) өөрчлөлт болон уг өвчний

эмгэгжамд цитокины оролцоог судлах нь эмнэлзүйн практикт, оношлогоо,

эмчилгээ, урьдчилан сэргийлэх ажилд ихээхэн ач холбогдолтой хэмээн

үзлээ.

Судалгааны ажлын зорилго:

Гуурсан хоолойн архаг үрэвсэл үүсэхэд нөлөөлөх хүчин зүйлс, уг өвчний

сэдрэлийн үеийн гадаад амьсгалын үйл ажиллагаа болон ийлдсийн

зарим цитокины өөрчлөлт, тэдгээрийн хоорондын хамаарлыг судалснаар

уг өвчний эмгэгжамын зарим хүчин зүйлсийг тогтоох зорилго тавьсан юм.

Судалгааны ажлын зорилт:

Зорилгоо хэрэгжүүлэхийн тулд дараах зорилтуудыг дэвшүүлэн тавьсан.

Үүнд:

1. ГХАҮ-ийн үүсэлд нөлөөлөх хүчин зүйлсийг тодорхойлох,

2. ГХАҮ-ийн сэдрэлтийн үеийн гадаад амьсгалын үйл ажиллагааг

тодорхойлох,

3. ГХАҮ-ийн сэдрэлтийн үеийн ийлдсийн зарим цитокиныг

тодорхойлох,

4. ГХАҮ-ийн сэдрэлтийн үеийн гадаад амьсгалын үйл ажиллагааны

өөрчлөлт болон ийлдсийн цитокин хоорондын хамаарлыг судлах.

Судалгааны ажлын шинэлэг тал:

ГХАҮ-д нөлөөлөх хүчин зүйлс, гадаад амьсгалын үйл ажиллагаа,

ийлдсийн зарим цитокины өөрчлөлтийг тодорхойлон, эмгэгжамын зарим

хүчин зүйлийг судалсан судалгааны ажлуудын нэг юм.

Судалгааны ажлын практик ач холбогдол:

ГХАҮ-ийн үе дэх ГАҮА-ны өөрчлөлт болон ийлдсийн цитокиныг

уялдуулан судалснаар уг өвчний эмгэгжамын өөрчлөлтийг тодруулан

улмаар оношлогоо, эмчилгээ болон урьдчилан сэргийлэх асуудлыг зөв

шийдэхэд дөхөмтэй болно.

Хамгаалахаар дэвшүүлж буй асуудлууд

Асуумж судалгаагаар ГХАҮ-ийн үүсэлд нөлөөлөх хүчин зүйлсийг

тодорхойлох,

ГХАҮ-ийн сэдрэлтийн үеийн гадаад амьсгалын үйл ажиллагааны

өөрчлөлтийг тамхидалт болон уг өвчний эмнэлзүйн үе шаттай нь

уялдуулан судлах

ГХАҮ-ийн сэдрэлтийн үеийн ийлдсийн зарим цитокиныг

тодорхойлж, гадаад амьсгалын үйл ажиллагаа, тамхидалтын

хоорондын шүтэлцээг илрүүлэх улмаар уг өвчний эмгэгжамын

зарим хүчин зүйлсийг судлах

Судалгааны ажлыг хэлэлцүүлсэн байдал

Судалгааны ажлын сэдэв, аргачлалыг ЭМШУИС-Био-АС-ийн

Эрүүл ба Эмгэг физиологийн тэнхмийн 2005 оны 06-р сарын 25-

ний өдрийн хурлаар (протокол М211) батлуулсан.

Судалгааны ажлын үр дүн, дүгнэлтийг ЭМШУИС-БАС-ийн Эрүүл

ба Эмгэг физиологийн тэнхмийн 2006 оны 04-р сарын 12-ны

өдрийн хурлаар (протокол Мо15) танилцуулж, магистрын

урьдчилсан хамгаалалтанд оруулахыг зөвшөөрсөн.

ЭМШУИС-ийн Био-Анагаахын ёс зүйн дүгнэлт гаргуулах хурлаар

орж зөвшөөрөгдсөн болно.

Шастины Клиникийн Төв Эмнэлэгийн “Багажийн оношлогоо эрүүл

мэндийн тусламж үйлчилгээнд тэргүүлэх салбар болох нь” сэдэвт

онол практикийн бага хуралд “Гуурсан хоолойн архаг үрэвсэлд

нөлөөлөх хүчин зүйлс ба гадаад амьсгалын үйл ажиллагааны

зарим үзүүлэлт” илтгэл хэлэлцүүлсэн.

ЭМШУИС-ын “Эрдмийн чуулган-48” эрдэм шинжилгээний хуралд

“Гуурсан хоолойн архаг үрэвслийн сэдрэлийн үеийн гадаад

амьсгалын үйл ажиллагаа ба ийлдсийн зарим цитокины өөрчлөлт”

сэдэвт илтгэл хэлэлцүүлсэн.

